
   Пире ăссăррисем ялан ăса вĕретнĕ,

Пил суннă ачаран пилсĕррисем.

Таса шыв мар, лачакари шыва вĕретнĕ,

Сиплевçĕсем пулса,

эмеллĕх

палачсем.



Пире сутăнчăксем тасалăха вĕрентнĕ,

Ырра савма вĕрентнĕ пӳтсĕрсем.

Элекçĕсем пире элек те çырар тенĕ,

Чăна савмашкăн чĕннĕ усалсем.



Пуласлăхне çухатнисем пуласлăх суннă.

Çĕршывшăн чĕннĕ кĕрешме иудăсем.

Эпир мĕн ачаран тертпе асапра çуннă,

Курман ниçта та чăнлăх çутисем.

  